
Արման Սաֆարյան 

 

ՀԱՅ ՀՐԱՊԱՐԱԿԱԽՈՍՈՒԹՅԱՆ ԱՎԱՆԴՈՒՅԹՆԵՐԻ ԴԵՐԸ` 

ՄՈՒԼՏԻՄԵԴԻԱՅԻՆ ՀԱՐԹԱԿՆԵՐՈՒՄ ԲՆԱՊԱՀՊԱՆԱԿԱՆ 

ՀԻՄՆԱՀԱՐՑԵՐԻ ԼՈՒՍԱԲԱՆՄԱՆ ԳՈՐԾԸՆԹԱՑՈՒՄ 

 

Հիմնաբառեր. hայկական լրագրություն, բնապահ-

պանական խնդիրներ, մուլտիմեդիա տարածք, մուլտիմե-

դիա լրագրություն, անհատականացված լրագրություն: 

 

Տեղեկատվության տարածման համակարգում մուլտիմեդիային հարթակների ձևա-

վորման և առավել արդյունավետ օգտագործման հիմնահարցը հետևողականորեն 

արժևորվում է հետազոտողների կողմից հատկապես վերջին տարիներին1։ Տեխնիկական 

առումով մուլտիմեդիայնությունը ընկալվում է իբրև «համակարգչային համակարգ, որն իր 

մեջ ներառում է տեքստային, աուդիո ձայնային և վիդեո վիզուալ բաղադրիչներ»2, իսկ ԶԼՄ-

ների վերաբերյալ՝ իբրև «տեղեկատվության ներկայացման բնութագրում տարբեր մեդիա-

յին հարթակների (վերբալ տեքստ, լուսանկար, աուդիո, վիդեո, գրաֆիկա, անիմացիա և այլ՝ 

նրանցից ածանցյալ ձևեր) օգնությամբ»3։ Ստեղծվում են ոչ միայն տպագիր պարբերական-

ների, ռադիոընկերությունների և հեռուստաալիքների էլեկտրոնային կայքեր, այլև ձևավոր-

վում է համացանցային լրագրության յուրօրինակ ֆենոմեն, որի նկատմամբ հետաքրքրութ-

յունը պայմանավորված է մի շարք գործոններով, մասնավորապես՝ տնտեսական արդյու-

նավետությամբ համեմատած անալոգային ԶԼՄ-ների հետ, ինտերակտիվությամբ (համա-

ցանցում առավել մատչելի է դառնում լսարանի հետ փոխադարձ կապը և հնարավորութ-

յուն է ստեղծվում առավել արագ արձագանքել լսարանի կարծիքին) և տեղեկատվության 

ակնթարթային հաղորդման հնարավորւթյամբ։ 

Հետազոտողներից ոմանք կարծում են, որ լրագրության ոլորտում վերոհիշյալ փոփո-

խությունները արգելք են հանդիսանում հրապարակախոսության զարգացման համար, ո-

մանք էլ դիտարկում են նույն փոփոխությունները որպես նոր մարտահրավեր-հնարավո-

րություն՝ ժանրի հետագա զարգացման համար։ Ի․ Դ․ Ֆոմիչովան նշում է, որ ժամանակա-

կից հետազոտություններում առկա մուլտիմեդիային լրագրության համալիրի` հրապարա-

 
* Հոդվածը ներկայացվել է 07.10.2020 թ., գրախոսվել՝ 05.12.2020 թ., ընդունվել տպագրության՝ 

15.12.2020 թ.: 
1 Մասնավորապես տե՛ս Фомичева И. Д., Публицистика в эпоху интернета, Вестник Московского Уни-

верситета, сер. 10, Журналистика, н. 5, 2013, стр. 94-111, https://vestnik.journ.msu.ru/upload/iblock/-

59d/2013-5-94-111.pdf; Мисонжников Б. Я., Публицистика осваивает сетевое мультимедийное прос-

транство, Век информации, н. 2-2, Институт “Высшая школа журналистики и массовых коммуникаций” 

федерального государственного бюджетного образовательного учреждения высшего профессиональ-

ного образования “Санкт-Петербургский государственный университет”, Санкт-Петербург, 2017, стр. 

127-129; Зубко Д. В., Медиа в интернете: Новые возможности для публицистики, Международный науч-

но-исследовательский журнал, н. 11 (65), ч. 2, ноябрь 2017, Екатеринбург, 2017, стр. 21-25, 

https://research-journal.org/wp-content/uploads/2017/11/11-2-65.pdf#page=21; Лачимова В. А., Новое медиа 

пространство – “новая” публицистика?, Профессиональная культура журналиста цифровой эпохи: ма-

териалы Студенческих научных чтений (Екатеринбург, 20 апреля 2017 года), Екатеринбург, 2017, стр. 

145-147, https://elar.urfu.ru/bitstream/10995/47969/1/journ_student-2017_054.pdf; Հովսեփյան Մ.Մ., Ռադի-

ոն գլոբալացման դարաշրջանում, Вестник Российско-Армянского университета: гуманитарные и 

общественные науки, н.2, РАУ, Ереван, 2017. стр. 194-200. 
2  Տե՛ս Зубко Д. В., Медиа в интернете: Новые возможности для публицистики, Международный 

научно-исследовательский журнал, н. 11 (65), ч. 2, ноябрь 2017, Екатеринбург, 2017, стр. 21-25, 

https://research-journal.org/wp-content/uploads/2017/11/11-2-65.pdf#page=21 
3 Նույն տեղում: 

կախոսության դերի մասին որոշ դժվարություններ էլ պայմանավորված են այն հանգաման-

քով, որ արևմտյան գիտաբանական ավանդույթում բացակայում են համապատասխան 

ձևակերպումները․ եթե հետխորհրդային տարածքում հրապարակախոսության ժանրը ա-

վանդաբար տեղ է զբաղեցնում ժուռնալիստիկայի մասին հետազոտություններում, ապա 

Արևմուտքում «հրապարակախոս» կարող են կոչել և գովազդային գործակալին, և միջազ-

գային իրավունքի փորձագետին, իսկ «հրապարակախոսություն» գիտաբառը հաճախ չի 

արտացոլվում ոլորտի մասին ծավալուն մենագրություններում, իսկ հրապարակախոսութ-

յան ժանրին համապատասխանում են թե «կարծիքների ժուռնալիստիկա» հասկացությու-

նը, և թե «պամֆլետագիրների» ինստիտուտը1։ 

Միաժամանակ առավել շեշտադրվում է լրագրողական նյութի «պերսոնալիզացիայի» 

անհրաժեշտությունը՝ մուլտիմեդիայնության պայմաններում։ Մասնավորապես հետ-

խորհրդային հետազոտողներից Վ․ Ա․ Լաչիմովան, հենվելով Թոմաս Վուլֆի հետազոտութ-

յունների վրա, նշում է, որ «տեղեկատվական առատության» արդի պայմաններում առաջին 

պլան է մղվում հենց «հեղինակի դիրքորոշումը»2։ 

Ժամանակակից մուլտիմեդիային լրագրության համալիրում հրապարակախոսական 

ժանրի բնութագրերի իմպլիմենտացիայի գործընթացում, մեր կարծիքով, կարևորվում է 

տարբեր երկրներում հրապարակախոսության կայացած ավանդույթների ուսումնասի-

րությունը: Հայաստանյան իրականության մեջ, կարծում ենք, մասնավորապես, հույժ ար-

դիականություն է ձեռք բերում հայ գրականության ու հրապարակախոսության` բնապահ-

պանական թեմատիկա արծարծող ուրույն նմուշների նորովի իմաստավորումը` նաև մուլ-

տիմեդիայի «գործիքակազմով» արդի մարտահրավերներին պրագմատիկորեն պատաս-

խանելու գործընթացում3: 

Անտառապատման, կանաչապատման, «ծառ ու ծաղկի» գովերգման թեմատիկան ա-

վանդաբար առկա է մեր թե՛ միջնադարյան, թե՛ նոր գրականության (մասնավորապես, պոե-

զիայի), ինչպես նաև խորհրդային շրջանի հայ ճանաչված գրողների հրապարակախոսութ-

յան մեջ. հիշարժան են Խոսրովի անտառի տնկման պատմությունը Պատմահայր Մովսես 

Խորենացու «Պատմություն Հայոց» աշխատությունում, Միսակ Մեծարենցի «Աքասյաննե-

րուն սյուքին տակ» բանաստեղծությունը, «Սոսյաց անտառի» հիշատակությունը Դանիել 

Վարուժանի գլուխգործոցում` «Ձոն» բանաստեղծության մեջ, Արևելյան Հայաստանի տա-

րածքի կանաչապատման հիմնահարցի բարձրացումը Խաչատուր Աբովյանի, Ռափայել 

Պատկանյանի4 և Ալեքսանդր Շիրվանզադեի կողմից: Խորհրդահայ մտավորականությանը 

 
1 Տե՛ս Фомичева И. Д., Публицистика в эпоху интернета, Вестник Московского Университета, сер. 

10, Журналистика, н. 5, 2013, стр. 94-111, https://vestnik.journ.msu.ru/upload/iblock/59d/2013-5-94-111.pdf 
2 Տե՛ս Лачимова В. А., Новое медиа пространство – “новая” публицистика?, Профессиональная куль-

тура журналиста цифровой эпохи: материалы Студенческих научных чтений (Екатеринбург, 20 апреля 

2017 года), Екатеринбург, 2017, стр. 145-147, 

https://elar.urfu.ru/bitstream/10995/47969/1/journ_student-2017_054.pdf  
3  Վերջին տարիներին հայ իրականության մեջ հատկապես ընդգծվում է լրագրության դերը բնապահ-

պանական հիմնահարցեր լուսաբանելու գործընթացում: Մասնավորապես տե՛ս  Հովսեփյան Մ.Մ., Ալավերդյան 

Դ.Հ., Սևանա լճի էկոհամակարգի հիմնախնդիրների լուսաբանման առանձնահատկությունները ՀՀ ԶԼՄ-նե-

րում, Բնապահպանական խնդիրների ժուռնալիստիկա, ուսումնամեթոդական ձեռնարկ, ԵՊՀ ժուռնալիս-

տիկայի ֆակուլտետ, Ե., 2015 թ., էջ 31-38: 
4 Ուշագրավ է, որ երկու անգամ (1879 թ. և 1887 թ.) Երևան այցելած Ռ. Պատկանյանը, մտահոգվելով 

քաղաքի կանաչապատման հարցերով, տարակուսել է, թե ինչու տանուտեր երևանցիները «փողոցումը ամեն 

տան առջև չեն տնկում ծառեր, զորօրինակ` վայրի տանձի, թթենի, ընկուզի (պոպոկի), սոսի, աճարի, բեկոնի, 

դեղձի, վայրի շագանակի և այլն, որով քաղաքի տոթը, փողոցների փոշին, ցեխը, աշնան ու գարնան ավելորդ 

խոնավությունը, ամառվա անտանելի չորությունը, բոլորովին կպակասեին ու ձմեռվա ցրտի զորությունը 

կթուլանար» (տե՛ս Պատկանյան Ռ., Երկերի ժողովածու, հատոր հինգերորդ, ՀՍՍՀ ԳԱ հրատ., Ե., 1968, էջ 91): 

Միաժամանակ Ռ. Պատկանյանը հորդորում էր երևանցիներին չտնկել բարդիներ (տե՛ս նույն տեղում, էջ 90), 

ինչպես նաև «պարտեզի հողը յուրաքանչյուր աշնան անպատճառ աղբով (պաճարի, գրաստի կամ մարդու) 

խառնել .... ծառերը կուռճին, կհաստանան, կբարձրանան, պտուղը չափազանց քաղցրություն կստանա, ծառերի 

սաղարթը երկար ժամանակ կպահե յուր դալարությունը...» (մանրամասն տե՛ս նույն տեղում, էջ 91): 

ծանոթ էին նաև ռուսաստանյան և խորհրդային մյուս հանրապետությունների հեղինակնե-

րի` բնապահպանական թեմաներ արծարծող գեղարվեստական ստեղծագործությունները 

և հրապարակախոսությունը (մասնավորապես, Լեոնիդ Լեոնովի «Ռուսական անտառը»), 

բայց բնականաբար առավել սրտամոտ էին մեր գրողների ու լրագրողների անդրադարձնե-

րը վերոհիշյալ թեմաներին: Բնապահպանական առավել սուր խնդիրների մասին ահազան-

գել են մեծն Ավետիք Իսահակյանը, Սիլվա Կապուտիկյանը, Զորի Բալայանը և ուրիշներ: 

Սույն հոդվածի մեջ համեմատաբար ծավալուն մեջբերմամբ կներկայացնենք ուրույն 

դրվագներ-հատվածներ խորհրդահայ արձակի երկու դասականների` Ստեփան Զորյանի և 

Վախթանգ Անանյանի «բնապահպանական» ուղվածությամբ ակնարկներից Հայաստանի 

լեռների անտառապատման և քաղաքային տարածքների կանաչապատման անհրաժեշ-

տության հիմնահարցի վերաբերյալ, որոնք, կարծում ենք, նոր հնչեղություն են ստանում 

նաև արդի պայմաններում, երբ բնապահպանական և կոնկրետ կանաչապատման ծրագ-

րերի` ԶԼՄ-ների կողմից պրոպագանդման-լուսաբանման հասարակական պահանջ է ձևա-

վորվում: 

Դեռևս Երկրորդ Համաշխարհային Պատերազմից առաջ` 1938 թվականին տպագր-

ված «Ծառերը» ակնարկում Ստեփան Զորյանը անդրադառնում է Հայաստանում ճարա-

հատյալ ծառահատման պատճառներին` հիշելով թե ինչպես 1918 թվականին Էջմիածնում 

անօթևան գաղթականները պարզապես ստիպված էին հատել Վեհարանին հարող ծառե-

րը, քանզի այլապես դատապարտված էին ցրտամահության: Նա մասնավորապես գրում է. 

«Երբ մարդիկ ցրտամահ են լինում, ծառի պահպանության մասին մտածելը շռայլություն է, 

իհարկե: Բայց պատմական այդ աղետների օրերից էլ երևի մեր ժողովրդի մեջ մնացել են 

գիշատիչ հակումներ դեպի անտառը, դեպի ծառն առհասարակ: Չունենալով հանրային սե-

փականության գիտակցություն, մեր գյուղացի ժողովուրդը անտառը համարելով ոչ իրենը, 

դարեր շարունակ և արածացրել է, և կտրել, փչացրել, անխնա»1: 

Նույն ակնարկում դիտարկելով Երևանում արդեն այդ ժամանակ ծավալվող կանաչա-

պատման կոնկրետ աշխատանքները, ինչպես նաև Հայաստանում ծառատնկման հեռան-

կարները` ականավոր գրողը համոզմունք էր հայտնում. «Սա, իհարկե, դեռ սկիզբն է. Անտա-

ռացումն ընդգրկելու է նաև մյուս լանջերը, և այն ժամանակ` մայրաքաղաքն իրոք ոչ միայն 

կազատվի փոշուց, այլև կզովանա նրա օդը և նա կդառնա գեղեցկագույն մի քաղաք»2: 

Արդեն Հայրենական Մեծ Պատերազմից մի քանի տարի անց հրատարակված «Կա-

նաչ քաղաք» ակնարկում հայ արձակի ճանաչված Վարպետը, արձանագրելով կանաչա-

պատման մասին իր երբեմնի իղձերի, հրապարակախոսության մեջ բարձրացված կոնկրետ 

առաջարկությունների կենսագործման փաստը, միաժամանակ արձանագրում է առանձին 

թերություններ ու մատնանշում նոր խնդիրներ: Հիշյալ ակնարկում Ս. Զորյանը մասնավո-

րապես հիշում է. «… Երբ առաջին անգամ ծառեր տնկեցին Աբովյան փողոցում: Դրանք դար-

ձան ընդհանուր ոգևորության առարկա. Անգամ պոետները ոտանավորներ նվիրեցին 

դրանց»3: 

Գրողը նաև բարձրացնում է արդեն տնկված ծառերի խնամքի և պահպանության 

խնդիրները. «… յուրաքանչյուր քաղաքացի պարտավոր է հոգալ, խնամք տանել, ես կասեի` 

նաև ցավել ծառերի համար, չթողնել, որ երեխաները ծառերը թափահարեն, բարձրանան 

նրանց վրա, ճղեր կոտրեն, դանակով փորագրություններ անեն նրանց կեղեվի վրա կամ 

պարզապես կեղեվը պոկեն»4: Հատկանշական է նաև, որ դեռևս 1938 թվականին տպագր-

ված և մեր զեկուցման մեջ արդեն իսկ հիշատակված ակնարկում էլ Ստեփան Զորյանը 

 
1 Զորյան Ս., Ծառերը // Զորյան Ս., Երկերի ժողովածու, հատոր հինգերորդ, Հայպետհրատ, Ե., 1962, էջ 505: 
2 Նույն տեղում, էջ 507: 
3 Զորյան Ս., Կանաչ քաղաք // Զորյան Ս., Երկերի ժողովածու, հատոր հինգերորդ, Հայպետհրատ, Ե., 1962, 

էջ 514: 
4 Նույն տեղում, էջ 518: 

սրտացավ զգայականությամբ ու հրապարակախոսական պաթոսով գրում էր, որ «նորա-

տունկ ծառը փչացնողը պետք է համարվի մարդասպանի պես մի բան և պետք է ենթարկվի 

մեծ տուգանքի` ի խրատ և օրինակ այլոց»1: 

«Խրուշչովյան հալոցքի» ժամանակաշրջանում` 1958 թ., ճանաչված գրող Վախթանգ 

Անանյանը նույնպես անդրադարձել է ծառահատման մարտահրավերին` գրելով իր ուշագ-

րավ «Կանաչ բարեկամները», որտեղ երկաթե վարագույրով տասնամյակներ շարունակ 

արտերկրից կտրված իր հայրենակիցների հետ կիսվել է Չեխոսլովակիա (Պրահա) կատա-

րած այցելության տպավորություններով: Նա մասնավորապես գրում է. «մեզ մոտ` Երևա-

նում կտրում ենք պարտեզները, այգիները, թե պտղատու ծառերը, թե բարդիները, նրանց 

տեղը շենքեր կառուցելու համար: Դիլիջանում տապալում են դարավոր ծառերը, որպեսզի 

քաղաքը լայնացնեն, Կիրովականում մի գործարան կառուցելու համար մի ամբողջ զբոսա-

րան ոչնչացվեց` իր ծառերով ու ծաղիկներով: Այդպես չէ Պրագայում: Այնտեղ կանաչի հաշ-

վին շենք կառուցել չի կարելի»2: 

Հատկանշական է, որ նույն 1958 թ. Վախթանգ Անանյանը բնապահպանական թեմա-

ներով ելույթ է ունեցել Հայկական ՍՍՀ Գերագույն Սովետի 7-րդ նստաշրջանում, և այդ ե-

լույթի տեքստը հետագայում ընդգրկվել է վաստակաշատ գրողի երկերի 6-րդ հատորում, 

քանզի կարևորվել է արծարծված հիմնահարցերի հասարակական հնչեղությունը: 

Բնապահպանական խնդիրներով մշտապես մտահոգ մեր գրողները և հրապարակա-

խոսները հանդես են եկել նաև թվացյալ անսովոր, ոչ ստանդարտ առաջարկություններով` 

փորձելով Հայաստանում տեղայնացնել ժամանակի նորարարությունները: Ուշագրավ է 

Վախթանգ Անանյանի կողմից հետևողականորեն բարձրաձայնված առաջարկը հայաս-

տանյան անտառների պտղատու ծառերը պատվաստելու և այդպիսով թե պարենային, թե 

գեղագիտական խնդիրներ լուծելու հնարավորության մասին. «Այժմ մենք կարող ենք գլխո-

վին պատվաստել մեր երկրում եղած բոլոր վայրի պտղատու ծառերը: Տարիներ կանցնեն, և 

դրանից մենք կունենանք ոչ միայն պտուղների առատություն մեր երկրում, այլև կպճնվի 

հայրենի բնությունը նոր, շքեղ զարդերով …. Պատվաստումը մարդուս ձեռքին հզոր ու խե-

լացի միջոց է բուսական աշխարհն իր ճաշակին համապատասխան փոփոխելու համար: 

Նա հնարավորություն է տալիս «կրթելու» պտուղների վայրենի տեսակները: Եկեք ուրեմն, 

այդ փորձված միջոցը գործադրենք վայրի բնության վրա: Եկեք մեր հանրային այգիներում 

եղած ամենաընտիր պտուղները տվող ծառերից կտրոններ ու աչքեր տանենք հանդ և 

նրանցով պատվաստենք մեր հանրապետության բոլոր վայրի պտղատու ծառերը»:    

Եզրափակելով՝ հավելենք, որ քաղաքական ղեկավարության կողմից` մոտ ապագա-

յում ՀՀ տարածքում տասը միլիոն ծառ տնկելու նախաձեռնությունը («10 միլիոն` հայ, 10 

միլիոն` ծառ» կարգախոսով) պրոպագանդելու և տեսլականը կյանքի կոչելու գործընթա-

ցում նույնպես ուրույն դեր է վերապահված նաև մեր ժամանակակից հրապարակախոսնե-

րին ու լրագրողական հանրությանը, նրանց համապատասխան հրապարակումները` մուլ-

տիմեդիային «գործիքակազմով» ներկայացնելուն: 

 

 

Арман Сафарян, РОЛЬ ТРАДИЦИЙ АРМЯНСКОЙ ПУБЛИЦИСТИКИ В 

ПРОЦЕССЕ ОСВЕЩЕНИЯ ЭКОЛОГИЧЕСКОЙ ПРОБЛЕМАТИКИ В МУЛЬ-

ТИМЕДИЙНОМ ПРОСТРАНСТВЕ. В статье рассматривается возможность импле-

ментации характеристик публицистического жанра в комплекс современной мультиме-

дийной журналистики на примерах из истории армянской публицистики, освещающих 

экологическую проблематику. На протяжении последнего десятилетия исследователи 

настоятельно подчеркивают роль формирования мультимедийного пространства в сис-

теме распространения информации. Создаются электронные версии печатных изданий, 

радиостанций и телеканалов, сформировался своеобразный феномен интернет журна-

листики, акцентируется необходимость персонализации журналистского материала в ус-

ловиях мультимедийности. Некоторые исследователи полагают, что изменения в сфере 

журналистики являются препятствием для развития публицистики, другие же рассмат-

ривают эти изменения в качестве новых возможностей для развития жанра.  

 

Ключевые слова: армянская публицистика, экологическая проблематика, муль-

тимедийное пространство, мультимедийная журналистика, персонализированная журна-

листика. 

 

Arman Safaryan, THE ROLE OF ARMENIAN OPINION JOURNALISM IN 

THE COVERAGE OF ECOLOGICAL ISSUES IN MULTIMEDIA.  The article deals 

with the possibility оf implementation of the features of the opinion journalism into the modern 

multimedia journalism complex with reference to the coverage of ecological issues in the his-

tory of Armenian journalism. Over the past decade, researchers have strongly emphasized 

the role of the multimedia space formation in the information dissemination system. Online 

versions of printed periodicals,radio stations and TV channels are being created, a unique 

phenomenon of the Internet journalism has been formed. Great importance is attached to the 

personalization of journalistic materials in the multimedia environment. Some researchers 

believe that changes in the field of journalism hinder the development of opinion journalism, 

while others consider the same changes as new opportunities for the genre development. 

 

Key words: Armenian journalism, environmental issues, multimedia, multimedia 

